
Comunicado  enviado  polo  presidente  do  PDI  a  varias  listas  de  
distribución o 17/11/2008 en relación co procedemento para solictude de  
quinquenios presentado no Consello de Goberno do día 25.

No Consello de Goberno do pasado día 25 a Xunta de PDI solicitou a retirada do 
punto 7 da orde do día, “aprobación, se procede, da proposta de acordo da COAP 
para  a  revisión  do  apartado  e)  do  artigo  2  do  Procedemento  de  avaliación  de 
solicitudes de quinquenios”.

Esta petición, asumida tamén polos dous Comités de Empresa do PDI-laboral e cuxo 
texto íntegro se envía en correo á parte, baseábase na falta de negociación, solicitada 
reiteradamente  pola  Xunta  de  PDI,  sobre  o  procedemento  antedito.  E  incluía  a 
solicitude  dunha  urxente  negociación  que  permitise  contar  cunhas  normas 
consensuadas para a avaliación de solicitudes de quinquenios deste mesmo curso. 
Negociación na que nós partimos, como é sabido, da necesidade de desvincular as 
enquisas dos estudantes.

O Sr. Reitor, non quixo escoitar as peticións da totalidade da representación sindical 
da  Universidade.  E  non  parece  considerar  que  esa  unanimidade,  sumada  á 
participación  directa  dos  bastante  máis  de  400  asinantes  da  petición  de 
desvinculación  das  enquisas,  sexa  un  síntoma,  como  nós  pensamos,  dun  desexo 
xeneralizado dos profesores da Universidade de que non se nos apliquen as leis no 
seu sentido máis restritivo. Non accedeu por tanto á nosa petición de retirada do 
punto 7 nin, en consecuencia, ó urxente traballo de valoración, estudo e negociación 
do proceso.

Sí propuxo unha negociación do tema, ao longo do curso.

Valoramos  positivamente  esta  disposición.  Pero  esperamos   que  sexa  unha 
negociación  aberta:  nas  escasas  veces  en  que  se  nos  convocou  ou  nas  que  nós 
solicitamos para problemas urxentes foi para mostrarnos as decisións xa tomadas 
pola equipa de goberno, sen ter en conta as nosas achegas, ou, peor, para mostrarnos 
a “filosofía”, as intencións da decisión que ían tomar; como é o caso do tema obxecto 
deste escrito. Actitude esta contraria á lexislación vixente en materia de negociación, 
recollida no Estatuto básico do empregado público.

Por  outra  banda  queremos  lembrarlle  ó  goberno  da  universidade  e  poñer  en 
coñecemento da comunidade que, con data 17 de Novembro do ano pasado, pouco 
despois da constitución da xunta de PDI, se solicitou a apertura de negociacións para 
melloras do colectivo. Os temas para os que se reivindican as negociacións, sobre os 
que cada día máis docentes nos preguntamos por que a outros colectivos desta e 
doutras universidades se lles concederon e a nos non, son realmente importantes 
para a  calidade de vida do noso grupo.  Entre eles a posta  en funcionamento  do 
Comité de Saúde e Prevención, residencias para vacacións, pago do 100% do salario 
en caso de accidente laboral ou enfermidade de longa duración, melloras pola idade 
ou  por  minusvalías  dos  docentes....  Acompáñase  arquivo  coa  totalidade  das 
reivindicacións propostas.

Presidente da Xunta de PDI


